Karamin Ofishin Jakadancin Amirka Ya Horar da Kananan
“Yan Kasuwa 121 A Shirin FSD, a Birnin Fatakwal

Ranar Laraba 11, ga watan Afrilu, Karamin Ofishin Jakadancin Amirka, dake
Lagos, tare da hadin gwiwar Cibiyar Harkokin Dabaru da Cimma Buri, ta VTE,
suka kammala gudanar da bita, ta biyu, ta Babban Taron Kananan ‘Yan Kasuwa,
wanda aka gudanar da Birnin Fatakwal, na Jihar Rivers.

Kananan ‘yan kasuwar Nijeriya, 121 ne, suka shiga wannan bitar ta kwanaki biyu.
An zabo wadannan haziKkan Kananan ‘yan kasuwar ne, daga fadin Nijeriya, da
koyar da su irin yadda ake aiwatar da tunani, ya kasance gaskiya, game da tsare-
tsaren kasuwanci, da kula da duk wani hadarin dake tattare da kasuwancin, da
samun jari, da kuma inganta hadin gwiwar taimaka wa ci gaban harkokin
kasuwancin.

Babban Jami’in Harkokin Jakadanci, F. John Bray, tare da Mukaddashin
Gwamnan Jihar Rivers, Dokta Ipalibo Harry Banigo, da Mataimakin Shugaban
Jami’ar Fatakwal, Farfesa Ndowa Lale ne, suka bude taron.



A jawabinsa, na marhabin, Babban Jami’in Harkokin Jakadanci, F. John Bray, ya
bayyana cewa, daya daga cikin manufofin Ofishin Jakadancin Kasar Amirka, a
Nijeriya, shine ta tallafa wa ci gaban tattalin arzikin Nijeriya. A cewarsa,
gwamnatin Kasar Amirka, na taimaka wa duk wata harka ta kasuwanci, a fadin
duniya, ta hanyar nayar da horo da kuma kula da ita, yayinda take kuma hada
hannu da sauran gwamnatoci, domin KirKiro da kyakkyawan yanayin, da dabi’o’in
gudanar da kasuwanci.

“Akwai cikakkar hujjar cewa, ‘yan kasuwar duniya ne ke haifar da duk wani ci
gaban harkokin aiki. Gwamnatin Kasar Amirka, ta gamsu da irin Karin da ake
samu, ta bangaren KirKiro da ayyuka, da kuma fadada duk wata damar tattalin
arziki, da gudunmawar harkokin kasuwanci ga daidaituwar harkokin siyasa, da
kuma ingantacciyar al’'umma,” in ji Babban Jami’i Bray.

Manyan ‘yan kasuwa, da kamfanonin da suka lura da kuma horar da matasan ‘yan
kasuwar, sun hada da daya daga cikin shugabannin Rukunin Kanfanonin Sahara,
Tonye Cole, da Babbar Jami’ar Kamfanin Hada Magunguna na Emzor, Stella
Okoli, da daya daga cikin wadanda suka kafa Kamfanin Andela, Iyin Aboyeji,
wanda ya samu lambar yabo, ta Zizi Cardow, kuma manyan shugabannin
bankunan kasuwanci.

An shirya taron ne, da nufin bayar da horo ga ‘yan kasuwawr dake da hazaka, da
masaniya kan harkokin kasuwanci, domin inganta samun nasarar kasuwanci, a
duniya. Taron farko, an gudanar da shi ne, a Birnin Lagos, a cikin watan Maris, na
shekarar 2017.



